
Ansie e paure della condizione umana (Seneca, De trang. 8)

Transeamus ad patrimonia, maximam humanarum aerumnarum materiam;, nam st omnia alia quibus
angimur compares, mortes acgrotationes metus desideria dolorum laborumque patientiam, cum iis
quae nobis mala pecunia nostra exhibet, haec pars multum praegravabit. Itaque cogitandum est
quanto levior dolor sit non habere quam perdere: et intellegemus paupertati eo minorem
tormentorum quo minorem damnorum esse materiam. Erras enim st putas animosius detrimenta
divites ferre: maximis minimisque corporibus par est dolor vulneris. Bion eleganter ait non minus
molestum esse calvis quam comatis pilos velli. Idem scias licet de pauperibus locupletibusque, par
illis esse tormentum; utrique enim pecunia sua obhaesit nec sine sensu revelli potest. Tolerabilius
autem est, ut dixi, faciliusque non adquirere quam amittere, ideoque laetiores videbis quos
numquam fortuna respexit quam quos deseruit. Vidit hoc Diogenes, vir ingentis animi, et effecit ne
quid sibi eripi posset. Tu istud paupertatem inopiam egestatem voca, quod voles 1gnominiosum
securitati nomen inpone: putabo hunc non esse felicem, st quem mihi alium inveneris cui nihil
pereat. Aut ego fallor aut regnum est inter avaros circumscriptores latrones plagiarios unum esse cui
noceri non possit. Si quis de felicitate Diogenis dubitat, potest idem dubitare et de deorum

inmortalium statu.

AN S
2 s S



